
UNIVERZITET U SARAJEVU

PRAVILNIK O POSTUPKU PONIŠTAVANJA DIPLOME NA 
UNIVERZITETU U SARAJEVU 

Sarajevo, Decembar 2021. godine 

S A D R Ž A J:








                     Nelektorisana verzija
Na osnovu člana 130. stav (2) tačka d) Zakona o visokom obrazovanju („Službene novine Kantona Sarajevo“, broj: 33/17, 35/20, 40/20 i 39/21), a u vezi sa članom 169. Statuta Univerziteta u Sarajevu, Senat Univerziteta u Sarajevu je na______sjednici održanoj______2021. godine, d o n i o
P R A V I L N I K

O POSTUPKU PONIŠTAVANJA DIPLOME NA
UNIVERZITETU U SARAJEVU

I. OSNOVNE ODREDBE

Član 1.

(Predmet Pravilnika)

Ovim Pravilnikom se bliže utvrđuje postupak poništavanja diplome (u daljem tekstu: diploma), koja je stečena na Univerzitetu u Sarajevu (u daljem tekstu: Univerzitet). Postupak poništavanja diplome sprovodi se u skladu sa Zakonom, Statutom i ovim pravilnikom.

Član 2. 
(Razlozi za poništenje)

(1) Diploma je ništava i Univerzitet je uvijek može poništiti:

a) ako je potpisana od strane neovlaštenog lica;

b) ako imalac diplome nije ispunio sve ispitne obaveze na način i po postupku utvrđenim zakonom i studijskim programom visokoškolske ustanove;

c) ako imalac diplome nije ispunjavao uslove za upis na studije prvog, drugog, integrisanog ili trećeg ciklusa studija, te predbolonjskog studija, odnosno uslove za sticanje odgovarajućeg akademskog ili naučnog naziva. 

(2) Univerzitet poništava diplomu o stečenom prvom i drugom stepenu akademskih i strukovnih studija, kao i diplomu o stečenom akademskom nazivu magistra, u skladu sa ovim pravilnikom ako utvrdi da završni rad nije rezultat samostalnog rada kandidata.

(3) Univerzitet poništava diplomu o stečenom naučnom nazivu doktora nauka u skladu sa ovim pravilnikom ako utvrdi da doktorska disertacija nije originalan naučni rezultat rada kandidata.

(4) Ukoliko je na osnovu ništave diplome provedena procedura izbora u zvanje, pokrenut će se postupak oduzimanja akademskog zvanja prema odredbama Statuta Univerziteta.    
II. POSTUPAK PONIŠTAVANJA DIPLOME

Član 3.

(Podnošenje zahtjeva)

(1) Zahtjev za poništavanje diplome podnosi se Senatu Univerziteta (u daljem tekstu: Senat).

(2) Zahtjev može podnijeti svako lice koje ima saznanje da postoje razlozi iz člana 2. stav (1) ovog pravilnika.

(3) Zahtjev treba da bude jasno određen i u njemu treba da budu navedeni i obrazloženi elementi koji ukazuju na postojanje razloga za poništenje diplome.

Član 4.

(Komisija za provođenje postupka)

(1) Rektor Univerziteta imenuje ad hoc komisiju (u daljem tekstu: Komisija) u roku od 8 (osam) dana od prijema zahtjeva.

(2) Komisija ima 7 (sedam) članova i čine je prorektor za nastavu i studentska pitanja Univerziteta i po jedan nastavnik sa svake grupacije. Predsjednik Komisije je prorektor za nastavu i studentska pitanja Univerziteta.

(3) Stručno-administrativne poslove za potrebe Komisije obavlja stručni saradnik Službe za nastavu i studentska pitanja Univerziteta (poslovi priznavanja i izdavanja javnih isprava) u stručnoj službi Univerziteta. 
Član 5.

(Podnošenje zahtjeva)

(1) Kada Komisija ustanovi da je zahtjev nepotpun u smislu člana 3. stav (3) ovog pravilnika vratit će zahtjev podnosiocu i odrediti rok za otklanjanje nedostataka.
(2) Ukoliko se u ostavljenom roku ne otklone nedostaci, Komisija će donijeti rješenje o odbacivanju zahtjeva i dostaviti ga podnosiocu zahtjeva. Uredan zahtjev Komisija upućuje fakultetu/akademiji na izjašnjenje.
(3) Komisija će uputiti fakultetu/akademiji i zahtjev koji sadrži nedostatke, koji u ostavljenom roku nisu otklonjeni, ukoliko ocjeni da i pored nedostataka postoje opravdani razlozi da se nastavi postupak poništavanja diplome.

Član 6.

(Izjašnjenje imaoca diplome)

(1) Fakultet/akademija dostavlja zahtjev imaocu diplome da se pisano izjasni u roku od 8 (osam) dana od prijema zahtjeva.

(2) Ukoliko se u ostavljenom roku imalac diplome ne izjasni, fakultet/akademija postupa po zahtjevu i bez izjašnjenja.
Član 7.

(Odluka vijeća)

(1) Na osnovu podataka iz službene evidencije i činjenica od značaja vijeće fakulteta/akademije može predložiti:

a) Da se odbije zahtjev kao neosnovan,

b) Da se diploma poništi, ako je zahtjev osnovan.

(2) Prijedlog odluke iz stava (1) ovog člana se kompletnom dokumentacijom vijeće fakulteta/akademije dostavlja Komisiji, najkasnije u roku od 30 (trideset) dana od dana prijema zahtjeva.
Član 8.

(Odluka Senata)

Komisija svoje mišljenje o predlogu odluke iz člana 7. ovog pravilnika dostavlja Senatu, sa kompletnom dokumentacijom.

Senat može donijeti:

a) Odluku o odbijanju zahtjeva, ako utvrdi da je zahtjev neosnovan,

b) Odluku o poništenju diplome ako utvrdi da je zahtjev osnovan.

Član 9.

(Dodatna pojašnjenja)

(1) Odluka iz člana 8. ovog pravilnika dostavlja se Komisiji, imaocu diplome, podnosiocu zahtjeva i fakultetu/akademiji na kome je diploma stečena.

(2) Ukoliko Senat ocjeni da su za odlučivanje po žalbi potrebna dodatna pojašnjenja, donijet će zaključak o odlaganju donošenje odluke.
Član 8.

(Postupak po žalbi)

(1) Komisija se izjašnjava o navodima iz žalbe i u roku od 30 (trideset) dana od dana prijema žalbe, dostavlja žalbu i mišljenje Senatu.

(2) Ukoliko Senat ocjeni da su za ocjenjivanje po žalbi potrebna dodatna pojašnjenja, doneće zaključak o odlaganju donošenja odluke.

(3) Odlučujući po žalbi, Senat može:

a) Odbaciti neblagovremenu žalbu i žalbu koju je izjavilo neovlašteno lice;

b) Odbiti žalbu, ako utvrdi da je neosnovana i potvrditi prvostepenu odluku;

c) Preinačiti prvostepenu odluku, ako utvrdi da je žalba osnovana.

(4) Odluka iz stava (3). ovog člana dostavlja se Komisiji, imaocu diplome, podnosiocu zahtjeva i fakultetu/akademiji na kome je diploma stečena.

(5) Odluka po žalbi je konačna i protiv nje se može pokrenuti upravni spor.
III. POSEBNE ODREDBE KOJE SE ODNOSE NA POSTUPAK PONIŠTAVANJA DIPLOME AKO ZAVRŠNI RAD NIJE REZULTAT SAMOSTALNOG RADA KANDIDATA, ODNOSNO DOKTORSKA DISERTACIJA NIJE ORGINALAN NAUČNI REZULTAT RADA KANDIDATA
Član 12.

(Postupak na fakultetu/akademiji)

(1) Postupak utvrđivanja neakademskog ponašanja u izradi diplomskog ili završnog rada, master rada, specijalističkog rada, magistarskog rada ili doktorske disertacije vodi se u skladu sa ___________________________________________________________________
(2) Nakon sprovedenog postupka, konačna odluka kojom je utvrđeno da rad iz stava 1. ovog člana nije rezultat samostalnog rada ili originalnog naučnog rada, dostavlja se Senatu radi donošenja odluke o poništavanju diplome.

(3) Odluka o poništavanju diplome dostavlja se imaocu diplome i fakultetu/akademiji na kome je diploma stečena.

(4) Odluka o poništavanju diplome je konačna i protiv nje se može pokrenuti upravni spor.
Član 13.

(Evidencija i oglašavanje)
(1) Konačna odluka o poništavanju diplome unosi se u evidenciju koju vodi Univerzitet.

(2) Univerzitet oglašava poništavanje diplome u „Službenim novinama Kantona Sarajevo“.

IV. ZAVRŠNE ODREDBE

Član 14.
(Tumačenje Pravilnika)

Autentično tumačenje odredaba ovog pravilnika daje Senat.

Član 15.

(izmjene i dopune Pravilnika)

Izmjene i dopune ovog pravilnika donose se na način i po postupku za njegovo donošenje.

Član 14.

(Stupanje na snagu Pravilnika)

Ovaj pravilnik stupa na snagu osmog dana od dana objavljivanja na web stranici Univerziteta u Sarajevu.

R E K T O R 
Prof. dr. Rifat Škrijelj                                                                                           

Broj: 
Sarajevo,       

           -Nacrt-

